
Aliteratura xuvenil es-
tá chea de tópicos. O
que é máis: o autor

de Do outro lado do espello,
posiblemente sexa o para-
digma de autor consagra-
do a este tipo de obras que,
precisamente grazas a elas,
ten éxito e lectores en cada
unha das novelas que ofre-
ce. Como unha verdadeira
fábrica de tópicos adoles-
centes, a factoría Sierra i
Fabra non para de ofrecer-
nos a figura do eterno ado-
lescente anguriado, insegu-
ro e albiscante de mil e un
problemas que se lle im-
poñen ao longo des-
tas historias.

Son moitos os asun-
tos que ten tratado
este autor, non se lle
escapa nada que es-
tea ao seu alcance e
que sexa interesante
desde o punto de
vista social: anore-
xia, tendencias se-
xuais, inmigra-
ción… todo aquilo
que sexa obxecto de
ser presentado co-
mo convite á refle-
xión dos nosos mo-
zos aparece na súa
literatura.

Nesta ocasión, a
protagonista vaise
descubrindo a si
mesma en moitas
facetas que lle son
novas e das que ata a

data non se tiña por que
preocupar. O seu corpo, a
súas inquedanzas de tipo

emocional… todo
é un maremagum
de indefinicións e
procuras cara a
unha pretendida
verdade que non
dá topado. É por
iso que a metáfora
do espello que nos
presenta Sierra i Fa-
bra é acertada.
Moitos adolescentes
pódense ver identi-
ficados en tal situa-
ción de autoanálise
–máis analíticos do
que os adultos pode-
mos pensar que son-.
Mais é coa experien-
cia do día a día, coas
cambadelas que se lle
presentan no seu ca-
miño, coas fidelidades
das amigas, coas vi-
vencias que a van
transportando a un
novo mundo (o dos
adultos), co que conse-

guira atopar un algo de
acougo.

Este proceso traeralle sor-
presas no eido afectivo-se-
xual que non esperaría e,
neste sentido, a naturalida-
de coa que é tratada o tema
axudará a moitos adoles-
centes a entender que non
é algo tan estraña a posibi-
lidade de sentírense atraí-
dos por persoas do mesmo
sexo.

Se cadra, a naturalidade á
hora de presentar temas
con certa polémica na
contorna social dos seus
personaxes sexa o gran
acerto do autor de Ao ou-
tro lado do espello que,
por outra banda, non nos
ofrece nada novo. Semella
que Sierra teña unha plan-
tilla da que saca ducias de
novelas semellantes e cos
mesmos tópicos que as fan
predecibilísimas e carentes
de interese para quen lera
dúas ou tres. De consumo
fácil, é unha especie de ini-
ciación ao culebrón para
os nosos rapaces máis no-
vos. A súa estrutura, estilo
e linguaxe non pasa do
ramplón é sinxeloide, polo
que a súa lectura non im-
pón ningún tipo de difi-
cultade para os rapaces
que adoecen dunha certa
preguiza á hora de poñerse
cunha novela.

SIERRA I FABRA, Jordi, Do
outro lado do espello (trad.
Ignacio Chao), Ed. Xerais,
Vigo, 2007, 246 páxinas.

Grazas ao rigoroso e exquisito traballo de tradu-
ción de Moisés Barcia, crítico literario colabora-
dor habitual destas páxinas e autor tamén da ver-

sión ao galego de O señor dos aneis de Tolkien, podemos
ler hoxe na nosa lingua un dos “libros máis exactamente
humanos que se teñan escrito nunca” como se ten defi-
nido: Oliver Twist ou o progreso dun neno de hospicio de
Charles Dickens, publicado pola Editorial Galaxia na
colección “Clásicos Universais.”

Nunha fermosa tradución temos no noso idioma unha
das novelas máis célebres da historia da literatura e po-
demos “gozar” das aventuras do pequeno Oliver que en-
traron, mais desde outras linguas, a formar parte da me-
moria, da infancia e do noso acervo colectivo.

Da man deMoisés Barcia podemos mergullar, desde o
galego, neste retrato da sociedade inglesa da época vic-
toriana, tempo de incertidume e inestabilidade social na
que os novos modelos económicos crearán diferencias
irreconciliables entre a burguesía e o proletariado e na
que a literatura terá un certo carácter didáctico e mora-
lista. Lembremos que a
novela fora
publicada
por entre-
gas entre
1837 e 1839
e que narra
a historia de
Oliver, un
neno que
nace e me-
dra nun or-
fanato pa-
r r o q u i a l .
Con nove
anos é en-
viado a tra-
ballar nunha
funer ar ia .
O b r i g a d o
pola fame e
os malos tra-
tos, foxe e
cae en mans
duns ladróns
dirixidos por
Fagin, un
xudeo ava-
rento que ini-
cia a nenos e ne-
nas na arte da pillaxe.
Casualmente, tras múlti-
ples peripecias vai dar con
persoas como a Sra Mylie e a súa
afillada Rose, que o axudarán a sal-
varse do ladroízo e a descubrir o misterio da súa orixe.

Moisés Barcia soubo captar con mestría a elegancia, a
amargura, a ironía, o humor e a aceda crítica social de
Charles Dickens xunto coa vívida descrición de ambien-
tes: o alegre e feliz da campiña onde Oliver pasa unha
tempada e o retrato despiadado da cidade de Londres
como un labirinto de rúas escuras onde predomina a
crueldade, a pobreza, a prostitución, o crime, a delin-
cuencia, a marxinalidade e onde habitan seres cun desti-
no cruel que nin a sociedade nin as institucións son
quen de solucionar. En definitiva, o clima e o ambiente
que se deu en chamar “dickensiano”.

Nin que dicir ten que é de agradecer o traballo de Moi-
sés Barcia e que consideramos de especial importancia o
podermos ler e reler os clásicos da literatura universal
desde nós mesmos.

DICKENS, Charles, Oliver Twist (trad. Moisés Barca),
Ed. Galaxia, Vigo, 2007, 531 páxinas.

Un libro exactamente humano

Xa que Martínez Pe-
reiro no seu libro
de relatos Novas

tendencias da vida mansa
usa diferentes citas, convi-
ría lembrar que nelas o
esencial é o humor e o ca-
rácter impredicible de to-
da escritura. E esta escri-
tura aparece no ámbito
perfectamente delimitado
do relato breve, propicio
(pola súa extensión) ao
ilusionismo narrativo.

Como humorista nato, Pe-
reiro faille fronte á
realidade e non lle
rende tributo sen
reservas. Pereiro sa-
be entreter o lector e
exercitar a súa ima-
xinación con ángu-
los insólitos e fantás-
ticos dunha expe-
riencia persoal que
non está lonxe do lec-
tor. A través da forma
sinxela e fresca da súa
narrativa, involucra e
compromete ao lector;
obrígao a pór a súa
ollada no transcenden-
te porque a realidade,
que figura esnaquizada
en pequenas ficcións,
que a constrúen e recre-
an -unhas veces en for-
ma de contos; outras, de
microrrelatos ou de tex-
tos epigramáticos, case
lacónicos-, se converte en
xuízos lapidarios, en pin-
celadas mestras que con-
densan unha visión novi-

dosa dos personaxes ou si-
tuacións. A vida mansa, en
palabras do autor.

Cada narración ten o po-
der de desembocar nun
golpe sorpresivo de enxe-
ño. Ás veces o suceso re-
sólvese polo absurdo; ou-

tras chega a descom-
poñer a lóxica e
chega ao absurdo
kafkiano, como
no episodio no
que Tareixa verá
transformada a
súa condición fe-
minina tras a apa-
rición súbita dun
apéndice viril.

As máis das veces o
que opera nestes re-
latos é o efecto hu-
morístico que desti-
la ironía, sátira ou
sorpresa en torno ás
debilidades ou estu-
pideces asentadas
no pensamento hu-
mano a través dos
séculos, pero sen
agochar un trans-
fondo crítico que
pode chegar mes-
mo ata o acedume.

Todos os relatos apuntan a
un sistema literario que se
alimenta da convivencia
problemática entre a pul-
sión histórica e o cotián. O
xogo entre historia e vida,
entre a escena e a observa-
ción, é un elo desta cadea
ficcional que tanto ten se-
ducido a Borges. En Novas
tendencias da vida mansa
atopamos múltiples histo-
rias. Quince en cada un dos
tres capítulos nos que se di-
vide o libro, articulados co-
mo cadros que se van en-
tremesturando. Martínez
Pereiro apela a diversos
motivos, adoita utilizar to-
do tipo de xogos intertex-
tuais con citas que encabe-
zan ou epilogan e que fan
do texto unha rede de refe-
rencias científicas, históri-
cas, filosóficas e literarias
mesturadas cunha realida-
de, un presente, no que o
home aparece condiciona-
do, escravo, do sexo e de
falsas verdades.

Nesta colaxe pouco con-
vencional Pereiro aposta
por ensaiar unha poética
na que a parodia, a ironía e
o humor, en definitiva,
abren as portas á imaxina-
ción para que cumpra a súa
función subversiva.

MARTÍNEZ PEREIRO,
Xosé Luís, Novas tendencias
da vida mansa, Ed.
Laiovento, Santiago, 2007,
85 páxinas.

